
ABSTRAK 
Minden Barracks ialah sebuah berek tentera yang terletak di pekan Gelugor di Daerah Timur 
Laut Pulau Pinang, Malaysia yang beroperasi dari tahun 1939 hingga 1971 sebelum 
diserahkan kepada Universiti Pulau Pinang (kini Universiti Sains Malaysia) pada Februari 
1971. Banyak bangunan yang telah dibina sepanjang pengoperasian Minden Barracks yang 
menjadi markas tentera selama lebih dari 30 tahun yang menjadi tinggalan untuk digunakan 
oleh Universiti Pulau Pinang selepas penyerahan tapaknya.  Bangunan-bangunan ini kini 
adalah sebahagian daripada sejarah dan ada di antaranya masih dikekalkan seperti struktur 
asal bangunan, dipelihara dan digunakan sebagai pejabat-pejabat pentadbiran. Pelan-pelan 
lukisan asal bangunan ini disimpan di Jabatan Pembangunan dan Pengurusan Fasiliti, 
Universiti Sains Malaysia dan telah diserahkan kepada Perpustakaan Hamzah Sendut 
(Kampus Induk) pada tahun 2018 bagi tujuan pemeliharaan. Sejarah dan seni bina lama ini 
berpotensi menjadi bahan kajian dan rujukan para penyelidik dalam bidang perumahan, 
bangunan, seni bina dan lain-lain bidang yang berkaitan. Kertas kerja ini akan 
membincangkan mengenai inisiatif Perpustakaan Hamzah Sendut dalam pemeliharaan 
pelan-pelan lukisan bangunan bersejarah ini yang melibatkan aktiviti-aktiviti seperti cucian 
kering, pengindeksan, imbasan, suntingan dan muat naik bahan ke Portal Perpustakaan 
Digital, Perpustakaan Universiti Sains Malaysia supaya dapat dirujuk oleh para penyelidik 
dari dalam dan luar Universiti Sains Malaysia.   
 
Kata Kunci: Minden Barracks, Bangunan bersejarah; Pelan Lukisan Bangunan, Sejarah Seni 
Bina, Pendigitalan, Pemeliharaan, Perpustakaan Universiti Sains Malaysia   

ABSTRACT 
Minden Barracks is a military barracks located in the town of Gelugor in the Northeast District 
of Penang, Malaysia that operated from 1939 to 1971 before being handed over to the 
University of Penang (now Universiti Sains Malaysia) in February 1971. Many buildings were 
built during the operation of Minden Barracks, a military base for over 30 years, and left to be 
used by the University of Penang after the site's handover.  These buildings are now a part of 
history, and the original structures are still maintained, preserved and used as administrative 
offices. The original drawing plans of this building are stored in the Development & Asset 
Management Department (now Development & Facilities Management Department), 
Universiti Sains Malaysia and were handed over to the Perpustakaan Hamzah Sendut (Main 
Campus) in 2018 for preservation purposes. This architecture information and old building 
history can be study and reference material for researchers in housing, building, architecture 
and other related fields. This paper will discuss the initiative of the Perpustakaan Hamzah 
Sendut in the preservation of the blueprints of the historic buildings, which involves activities 
such as dry cleaning, indexing, scanning, editing and uploading of materials to the Digital 
Library Portal, Universiti Sains Malaysia Library so that it can be referred by researchers from 
inside and outside Universiti Sains Malaysia. 
 
Keywords: Minden Barracks, Historical building; Drawing Plan, Architectural history, Digitization, 
Preservation, Perpustakaan Universiti Sains Malaysia 

PENGENALAN 

Pulau Pinang ialah sebuah pulau di utara pantai barat Malaysia barat. Negeri ini terdiri 
daripada pulau itu sendiri dan sebidang tanah di tanah besar yang dikenali sebagai Province 
Wellesley atau Seberang Prai. Sebagai tanah jajahan Inggeris pertama di Asia Tenggara dan 
pos Syarikat Hindia Timur Inggeris (EIC) terjauh di Asia, Pulau Pinang adalah penempatan 
sempadan di mana bertahun-tahun selepas pendaratan Inggeris pada tahun 1786, sejarah 
awalnya adalah satu perjuangan untuk membukƟkan bahawa ia boleh menyediakan manfaat 
perdagangan dan lokasi strategiknya akan membolehkan Syarikat mendapatkan laluan 
perdagangan Timur. 

Pulau Pinang mempunyai sejarah penduduk yang panjang bermula dari penduduk terdahulu, 
pemerintahan Kesultanan Kedah hingga penjajahan BriƟsh pada zaman Francis Light dan sejak 
itu dikenali sebagai salah satu bandar yang berkembang maju di Tanah Melayu Bersekutu. 
Penempatan di Pulau Pinang berkembang menjadi pelabuhan dan pos perdagangan sekali gus 
menarik minat peniaga dan peneroka dari jauh dan pendatang.  

Pada tahun 1805 tulisan Sir Home Popham bertajuk A DescripƟon of Prince of Wales Island in 
the Streights of Malacca with its Real and Probable Advantages and Sources to Recommend it 
as a Marine Establishment, menyebut bahawa: 

Under a consideraƟon of all the advantages that Prince of Wales Island already appears to 
possess, I cannot but think it the best situaƟon for a Marine Establishment and a Military 

Post. 
 

Di bawah perƟmbangan semua kelebihan yang nampaknya telah dimiliki oleh Pulau Prince 
of Wales, saya Ɵdak boleh Ɵdak fikir ia adalah situasi terbaik untuk pembangunan Pos 

Tentera dan Marin. 

Di bawah BriƟsh, pada tahun 1826 Pulau Pinang bersama Melaka dan Singapura telah 
membentuk satu unit pentadbiran yang dipanggil Negeri-Negeri Selat yang ditadbir oleh 
Pejabat Tanah Jajahan BriƟsh di India. Sejak itu, Pulau Pinang menjadi salah satu tempat di 
mana tentera ditempatkan. Terdapat beberapa lokasi kem tentera yang diketahui di Pulau 
Pinang iaitu Gelugor, Bayan Lepas, dan Batu Maung. Salah satu kem tentera yang terkenal di 
Pulau Pinang adalah di kawasan luar bandar Gelugor yang dikenali sebagai Minden Barracks. 

 

MINDEN BARRACKS 

Gelugor Barracks telah dibina sebelum dan selepas Perang Dunia II dan beberapa struktur 
bangunannya masih kekal hingga ke hari ini di tapak UniversiƟ Sains Malaysia sekarang. Tapak 
berek itu dahulunya dikenali sebagai Gelugor House, rumah ladang keluarga Scotland yang 
kaya dan memiliki ladang pala dan cengkih di kawasan itu. Beberapa batalion tentera juga 
telah menduduki tempat itu. Sebelum perang pada tahun 1939, tentera BriƟsh menukar salah 
satu rumah Brown kepada berek yang dikenali sebagai  Gelugor Barracks. 

Gelugor Barracks kemudiannya menempatkan 8th (Singapore) Heavy BaƩery of the Hong 
Kong and Singapore Royal ArƟllery. Selepas pengunduran BriƟsh dari Pulau Pinang semasa 
Pertempuran Malaya dalam Perang Dunia Kedua, Tentera Imperial Jepun pula telah 
menguasai tempat itu. Selepas penyerahan Jepun, Rejimen Yorkshire Barat menduduki 
semula kawasan berek sehingga 1948 dan digunakan semasa Darurat Malaya oleh 1st 
BaƩalion of the Kings Own Yorkshire Light Infantry (KOYLI). Telah dinyatakan dalam Warta 
Kerajaan Persekutuan bahawa Gelugor Barracks akan dinamakan semula sebagai Minden 
Barracks mulai 1 Ogos 1950 untuk menghormaƟ Pertempuran Minden, pertempuran 1759 
dalam Perang Tujuh Tahun yang menyaksikan penyertaan 51st Regiment of Foot (rejimen 
pendahuluan) daripada 'KOYLI'). 

Pada tahun 1951, berek menjadi rumah Batalion Pertama Rejimen Manchester dan pada 
tahun 1955 ia telah diduduki oleh Batalion Pertama Rejimen Diraja Australia sehingga 
penamatan kawasan berek tentera pada tahun 1971. Minden Barracks terus menempatkan 
Overseas Commonwealth Land Forces (Malaya) termasuk 1st Green Jackets (43 dan 52) dari  
April 1962 hingga Disember 1964 yang menjadi 1st BaƩalion, Royal Green Jackets pada tahun 
1966. Bermula dari tahun 1965, berek turut menempatkan Hospital Bersalin Tentera dan 
Sekolah Kanak-Kanak Tentera BriƟsh juga terletak di situ sehingga tahun 1971. 

Unit tentera yang ditempatkan di Minden Barracks dari tahun 1939-1971 boleh diringkaskan 
seperƟ dalam jadual di bawah: 

UNIT TENTERA  TAHUN 

8th (Singapore) Heavy Battery, Hong Kong 
and Singapore Royal Artillery 

(1939–1941)  
re-designated as the 11th Coastal Battery, 

HKSRA in March 1941 

1st Bn, West Yorkshire Regiment (1945–1948) 

1st Bn, Kings Own Yorkshire Light Infantry (1948–1951) 

1st Bn, Manchester Regiment (1951–1955) 

1st Bn, Royal Australian Regiment

1955 - 1971 2nd Bn, Royal Australian Regiment

3rd Bn, Royal Australian Regiment 

1st Green Jackets (43rd and 52nd) (1962-1964) 
became the 1st Battalion, Royal Green 

Jackets in 1966 

Rajah 1: Senarai Tidak Lengkap Unit yang ditempatkan di Minden Barracks dari 1939-1971 

 

Pada 31 Mac 1971, tempat yang telah beroperasi dari tahun 1939 ini telah ditutup untuk 
selama-lamanya dan diserahkan untuk memberi laluan kepada pembangunan UniversiƟ 
awam baru di wilayah utara Malaysia, dikenali sebagai UniversiƟ Pulau Pinang dan 
kemudiannya dikenali sebagai UniversiƟ Sains Malaysia (USM). 

Selepas pihak tentera menyerahkan bahagian terakhir Minden (di bahagian Barat Daya), 
UniversiƟ telah membuang hampir semua jejak masa lalunya sebagai kem tentera BriƟsh 
dengan pengecualian kepada padang tembak, laluan serangan, beberapa gudang dan 
bangunan. Transformasi dari kem ke kampus dilakukan sejurus selepas tempat itu diambil alih 
daripada pihak tentera. Kerajaan Negeri Pulau Pinang membesarkan kampus seluas 285 ekar 
dengan memperoleh tapak seluas 60 ekar bersebelahan dengan UniversiƟ di bahagian barat. 
Sistem jalan raya Minden yang telah direka untuk memenuhi keperluan kem tentera BriƟsh, 
telah dibaiki, dinaik taraf dan dilebarkan. Jalan-jalan subsidiari baharu juga telah dibina untuk 
memberi perkhidmatan kepada pusat pengajian dan pejabat seperƟ kompleks sains 
sosial/kemanusiaan dan pusat pengajian berteras sains. 
 

SEJARAH SENI BINA MINDEN BARRACKS  

Sewaktu penyerahan kawasan ini kepada pihak pengurusan UniversiƟ,  hanya terdapat empat 
bilik berek, kuarters kelamin, mes pegawai dan sarjan, serta AKC (Army Kinema CorporaƟon) 
pada masa itu. Kompeni raifal lain dari tanah besar juga turut menggunakan berek ini untuk 
tujuan rehat dan rawat. Biarpun sudah lebih lima puluh tahun kem tentera ditamatkan 
perkhidmatannya untuk menempatkan UniversiƟ Sains Malaysia dan rejimen, didapaƟ tapak 
bekas kem tentera itu tetap segar dalam kenangan bekas penduduknya. Gambaran kenangan 
itu boleh diperhaƟkan dalam media sosial, laman web dan berita dalam talian yang 
mengkisahkan pengalaman bekas penduduk di berek itu. Hingga kini, penghuni Minden 
Barracks, ahli keluarga dan rakan-rakan mereka terus mengunjungi tempat-tempat dan 
bangunan-bangunan yang menyimpan sejarah silam di dalam kampus USM. 

Sebagai bekas kem tentera BriƟsh, kampus USM yang membangun ini mewarisi banyak 
warisan elegan yang terdiri daripada bangunan warisan,  persekitaran hijau, pokok megah dan 
taman dengan struktur seni bina kolonial yang canƟk dan menarik dari Ɵnggalan era yang 
bercampur sejak tahun 1800. Antara bangunan-bangunan bersejarah yang masih digunakan 
hingga kini adalah seperƟ berikut: 

(i) Bangunan Stor Kimia yang merupakan bangunan terawal yang dibina oleh Tentera 

BriƟsh pada tahun 1938. Bangunan ini digunakan sebagai tempat penyimpanan peluru 

(stor peluru). USM masih mengekalkan  struktur asas seni binanya sebagai peringatan 

kepada sejarahnya. Kini, bangunan yang berkeluasan 2400 meter persegi ini dijadikan 

kemudahan penyimpanan bahan kimia kerana  tahap suhu yang sesuai. 

(ii) Bangunan Muzium dan Galeri Tuanku Fauziah telah dibina pada tahun 1938 dan 

merupakan salah satu bangunan tertua di USM. Pernah digunakan sebagai Hospital 

Bersalin Tentera dan mes pegawai tentera BriƟsh. Selepas penempatan UniversiƟ 

Pulau Pinang, bangunan ini merupakan bangunan Perpustakaan dalam kampus. 

(iii) Bangunan Pusat Pengajian Bahasa Literasi dan Terjemahan merupakan bangunan 

pejabat tentera BriƟsh. 

(iv) Bangunan Pejabat Pos dalam kampus merupakan rumah kediaman pegawai BriƟsh 

yang bertugas di dalam kem Minden Barracks. 

(v) Bangunan Red House berdekatan kolam renang merupakan bangunan dan kawasan 

riadah, jamuan dan perayaan para tentera bersama keluarga. Kini digunakan sebagai 

ruang pejabat dan kedai fotokopi serta kafe. 

Struktur binaan peninggalan tentera BriƟsh yang berkonsepkan kolonial terus dikekalkan 
hingga kini oleh pengurusan UniversiƟ. Bangunan-bangunan ini dijadikan pusat pengajian 
akademik dan pentadbiran USM yang mana kesemuanya berjumlah 33 buah dan diikƟraf 
sebagai harta universiƟ. Norhasimah, Tarmiji dan Azizul (2014) menulis bahawa warisan 
budaya boleh dilihat dalam pelbagai bentuk termasuk bangunan, kawasan, tarian, makanan, 
pakaian, acara, nilai, gaya hidup dan kraŌangan. Dalam hal USM, rakyat dan pelancong sering 
tertarik dengan bangunan-bangunan yang mempunyai nilai sejarah yang mempunyai elemen 
seni bina yang luar biasa yang menurut A. Ghafar Ahmad (2012) biasanya menunjukkan aspek-
aspek menarik dalam sejarah sesebuah negara dan budayanya yang semakin berkembang. 

Menyedari betapa kawasan persekitaran USM ini mempunyai keunikan dan sejarahnya yang 
tersendiri serta sangat dihargai oleh mereka yang pernah mendiaminya, satu inisiaƟf telah 
diambil oleh Bahagian Malaysiana dan Arkib (kini Arkib USM), Bahagian Korporat serta 
Jawatankuasa Perayaan 50 Tahun USM Peringkat Perpustakaan untuk mengadakan program 
pengkisahan Minden Barracks pada 20 Ogos 2018 di Ruang Pameran, Perpustakaan Hamzah 
Sendut 1. Pengkisahan melalui pengalaman Encik Ivor Davies yang merupakan seorang anak 
tentera yang pernah mendiami kawasan Minden Barracks pada tahun 60-an, telah 
menyingkap sejarah USM sebagai sebuah penempatan tentera sebelum diambil alih oleh 
kerajaan dan dijadikan sebuah UniversiƟ. 

Rentetan dari Majlis Pengkisahan ini yang turut dihadiri oleh warga USM, Perpustakaan telah 
dimaklumkan tentang pelan bangunan lama UniversiƟ di dalam simpanan Jabatan 
Pembangunan USM yang memerlukan pemeliharaan. Pegawai dari Jabatan Pembangunan itu 
juga turut mencadangkan agar Perpustakaan dapat melaksanakan pemeliharaan dan 
simpanan kekal pelan-pelan berkenaan. Selepas beberapa siri perbincangan di antara 
Bahagian Malaysiana dan Arkib dan Jabatan Pembangunan, satu persetujuan telah dibuat 
untuk memelihara pelan ini sebagai salah satu koleksi bersejarah, mempunyai nilai  Arkib dan 
berharga di Perpustakaan. 

 

PROJEK PENDIGITALAN PELAN LUKISAN BINAAN MINDEN BARRACKS 

Projek pemeliharaan Pelan Bangunan Minden Barracks ini merupakan inisiaƟf Pustakawan di 
Bahagian Malaysiana dan Arkib, Perpustakaan Hamzah Sendut USM pada tahun 2018 bagi 
memasƟkan pelan-pelan bangunan USM dapat dipelihara sebaiknya dan dapat diakses oleh 
pelajar-pelajar yang mengambil jurusan seni bina di dalam dan luar USM.  

Pemilihan Bahan 

Dengan kerjasama Jabatan Pembangunan USM, pihak Perpustakaan telah membuat 
pemilihan dan mengambil sebanyak 247 pelan dari Jabatan Pembangunan secara 
berperingkat pada tahun 2018 dan 2019. Pelan-pelan tersebut boleh diklasifikasikan sebagai 
pelan kediaman (berek kediaman pegawai (kediaman keluarga) dan kediaman tentera, pelan 
stor simpanan, pejabat serta pelan tapak cadangan sekolah dan kawasan rekreasi seperƟ 
kolam renang, padang serta kemudahan kesihatan seperƟ hospital dan klinik gigi. 

Pemuliharaan Bahan  

Bahan dibuat cucian kering menggunakan  berus khas untuk pemuliharaan dan pemeliharaan. 
Bahagian yang rosak atau terkoyak dibuat tampalan menggunakan pelekat pemuliharaan khas 
iaitu Filmoplast P90 (white) untuk memulihara muka surat depan pelan dan bagi 
membolehkan bacaan data di pelan. Pelekat Filmoplast P (transparent) pula digunakan untuk 
menyokong struktur pelan terutama di bahagian belakang pelan yang kelihatan rapuh.  

Kerja–kerja ini telah dilaksanakan oleh dua orang staf Pembantu Pemuliharaan di 
Perpustakaan. 

Pengindeksan Bahan (Penyediaan Metadata) 

Setelah proses cucian kering selesai dilakukan, bahan diindeks (metadata maklumat telah 
disediakan) bagi memasƟkan maklumat bahan direkodkan. Proses ini perlu dilakukan dengan 
teliƟ bagi memasƟkan maklumat yang direkodkan adalah tepat. Maklumat bibliografi yang 
direkod adalah seperƟ berikut:  

 Title  

 Architect  

 Firm  

 Other Name  

 Drawing Dates  

 Campus  

 Building Type  

 Drawing Type  

 Drawing Number  

 DescripƟon  

 Note  

 Current LocaƟon  

 Building Code  

 Sources 

 
Pendigitalan Bahan (Pengimbasan, PenyunƟngan dan Muat Naik Bahan ke Repositori) 

Kesemua pelan bangunan ini dibuat pendigitalan dengan menggunakan mesin pengimbas 
peta/pelan lukisan bangunan iaitu 'Contax IQ 4400' di Pusat Penyelidikan Arkeologi Global, 
USM pada tahun 2020. Proses mengimbas pelan lukisan ini telah dibuat oleh staf-staf 
Bahagian Malaysiana dan Arkib dan mengambil masa selama 3 minggu untuk disiapkan.   

Setelah siap diimbas, bahan kemudiannya dibuat sunƟngan tanpa merubah maklumat asal 
pada bahan bagi memasƟkan hanya bahan yang berkualiƟ diberi akses kepada pengguna. 
Seterusnya bahan dimuat naik ke portal perpustakaan digital yang telah dibina oleh 
Perpustakaan USM pada tahun 2021 dengan menggunakan perisian sumber terbuka 
ResourceSpace dan boleh diakses di 
hƩps://libdigital.usm.my/pages/search.php?search=%21collecƟon12477# . 

Penyimpanan Bahan Fizikal 

Pelan-pelan tersebut disimpan di dalam kabinet peta , Bahagian Media Perpustakaan untuk 
mengelakkan struktur pelan rosak dan mengikut piawaian suhu dan kelembapan yang telah 
ditetapkan untuk bahan berkenaan iaitu 18-21 darjah celcius dan 50% - 55% RH. 

 

 

 

PENGAKSESAN PELAN BINAAN MINDEN BARRACKS 

Koleksi pelan Minden Barracks ini terhasil selepas pemerhaƟan dibuat oleh pustakawan-
pustakawan terlibat untuk membantu memberi perkhidmatan terbaik kepada pengguna-
pengguna dan pemegang taruh perpustakaan. Banyak faktor mempengaruhi Ɵngkah laku 
pustakawan dalam membentuk dan mengurus koleksi terutama di universiƟ akademik yang 
akƟf digunakan oleh penyelidik.  

Strategi pendigitalan dan paparan koleksi pelan bangunan Minden Barracks  di dalam portal 
perpustakaan digital berjaya menarik perhaƟan pengguna. StaƟsƟk pengguna yang 
mengakses pelan lukisan bangunan Minden Barracks melalui portal perpustakaan digital bagi 
tempoh Januari-Jun 2024 adalah seperƟ berikut:  

Resource ID Title View 

296 Penang-Minden BKS,Prov. of Stores & Offices For 2 
Coys:Layout Plan, Sections Elevations, Detail of Doors, 
Windows Etc 

4453 

298 Penang-Minden BKS,Prov. of stores & Armoury For 2 
Coys: Layout Plan, Sections Elevations,Detail of Doors 
Counter 

4441 

294 Penang-Minden BKS, Offices stores & Armoury For 2 
Coys: Part Site Plan; Minden Barracks-Penang

4435 

356 Swimming Pool- Minden Barracks 4154 

354 Site Plan of Universiti Pulau Pinang 4023 

362 Minden Barracks Penang 3962 

220 FARELF Penang Provost Accommodation R.C. Details 
Sheet No 1 

3933 

363 Penang, Minden Barracks: Site Plan 3917 

523 Block No 28 & No 30 Rank & File Sanitary Annexes 
Alterations To Existing Barrack Blocks Water Supply 
Layout 

3906 

525 Line Plans Of Interim Accommodation Infantry Battalion 
- Minden Barracks 

3894 

Rajah 2: StaƟsƟk ‘views’ 10 bahan terƟnggi bagi tempoh Januari – Jun 2024 

 

Hasil daripada inisiaƟf dan kerjasama ini, objekƟf utama projek untuk memelihara dan 

memulihara pelan bangunan USM yang menjadi warisan UniversiƟ bagi memasƟkan 

kelestarian pelan lukisan bangunan tersebut telah direalisasikan. Projek ini memudahkan 

pencarian maklumat sejarah warisan USM melalui akses terbuka yang telah disediakan dan 

meningkatkan inovasi perkhidmatan digital melalui pemerkasaan proses penyampaian 

perkhidmatan dengan penyimpanan data dan maklumat sejarah tempatan yang berkaitan 

dengan UniversiƟ dan Pulau Pinang.  

Perkongsian maklumat melalui pelan lukisan bangunan Minden Barracks ini telah membuka 

ruang penyelidikan dalam bidang Kejuruteraan dan seni Bina. Penyelidik boleh membuat 

kajian berkaitan  struktur bangunan seperti lantai, tiang, tangga, dinding, bumbung, pintu, 

tingkap dan lain-lain yang berkaitan. Maklumat ini dapat memberikan perbezaan seni bina 

pada masa tersebut dan pada masa sekarang. Sejarah-sejarah bangunan juga boleh dikaji 

dengan maklumat-maklumat tapak asal dan perubahan fungsi bangunan-bangunan Minden 

Baraacks pada tahun 1939-1971 dan selepas tahun 1971 setelah diserahkan kepada Universiti 

Pulau Pinang (Universiti Sains Malaysia).  

Melalui perkongsian ini, Perpustakaan telah menerima beberapa maklum balas daripada 

penyelidik dan pelajar yang berminat melaksanakan kajian lanjut tentang pelan Minden 

Barracks terutamanya tentang sejarah ketenteraan di Pulau Pinang, sejarah tempatan dari 

Pusat Pengajian Ilmu Kemanusiaan  dan struktur bangunan melalui pelan seni bina kolonial 

dari Pusat Pengajian Perumahan, Bangunan dan Perancangan USM.  

  

KESIMPULAN 

Melalui pemeliharaan pelan bangunan Minden Barracks, pustakawan telah mengambil 

tanggungjawab dan berfikiran jauh dengan memelihara dan memulihara bahan bernilai 

penyelidikan, berinovasi dengan menyampaikan maklumat dan memudahkan pengaksesan 

bahan sejarah seni bina melalui medium baharu serta beradaptasi dengan teknologi masa kini 

yang mudah diselaraskan dengan pelbagai aplikasi setelah melalui proses pendigitalan. 

Diharapkan inisiaƟf pemeliharaan dokumen sejarah dan arkib ini dapat memberi manfaat 

kepada penyelidik untuk rujukan masa hadapan mengenai  lapisan sejarah  dan memori 

korporat USM khususnya dan sejarah negara secara amnya bagi pemerkasaan bahan-bahan 

berkaitan seni bina kolonial di perpustakaan untuk kegunaan umum pada masa hadapan. 

Sumber digital sejarah seni bina ini akan membuka peluang kepada para penyelidik membuat 

kajian menggunakan sumber sejarah yang sahih.  Kemahiran pustakawan juga perlu senƟasa 

diperƟngkatkan demi memenuhi keperluan rujukan dan penyelidikan pelanggan. 

Perkhidmatan perpustakaan yang diberikan akan meningkatkan keterlihatan perpustakaan 

Kejuruteraan dan Seni Bina . Penambahbaikan berterusan perkhidmatan akan terus dilakukan 

di Perpustakaan agar perkhidmatan yang dibekalkan kepada pelanggan sentiasa memenuhi 

keperluan semasa penyelidikan dalam pelbagai bidang termasuk  bagi  mendepani cabaran 

mendatang. 

 

 



SKFKKS2024: 19&20 AUGUST 
 

 

 

 

 

RUJUKAN 

Barracks switch. (1971, March 26). Singapore Herald, 14. 
hƩps://eresources.nlb.gov.sg/newspapers/digiƟsed/arƟcle/singherald19710326-
1.2.117?qt=barracks,%20switch&q=Barracks%20Switch  

Dalmeet Singh Chawla. (2021, November 30). The future of librarianship Digital-first strategies 
are driving a change in how librarians can support research. Nature Index. 
hƩps://www.nature.com/nature-index/news/the-future-of-librarianship  

David Nicholas, & Ian Rowlands. (2010). Challenges for academic libraries in difficult economic 
Ɵmes: A guide for senior insƟtuƟonal managers and policy makers. 
hƩps://www.researchgate.net/publicaƟon/272417083_Challenges_for_academic_libraries_i
n_difficult_economic_Ɵmes_A_guide_for_senior_insƟtuƟonal_managers_and_policy_maker
s/link/54e390df0cf2dbf606931230/download?_tp=eyJjb250ZXh0Ijp7ImZpcnN0UGFnZSI6InB
1YmxpY2F0aW9uIiwicGFnZSI6InB1YmxpY2F0aW9uIn19  

Far East 1930 - 1947: Malaya - Overview and Higher FormaƟons. (n.d.). BriƟsh Military History. 
Retrieved August 2, 2024, from hƩps://www.briƟshmilitaryhistory.co.uk/docs-far-east-1930-
1947-malaya-overview-higher-formaƟons/  

Gunilla Widén, & Maria Kronqvist-Berg. (n.d.). The Future Librarian: A Diverse and Complex 
Professional. 12, 0. hƩps://docs.lib.purdue.edu/iatul/2014/plenaries/7  

Home Popham. (1805). A DescripƟon of Prince of Wales Island in the Streights of Malacca with 
its Real and Probable Advantages and Sources to Recommend it as a Marine Establishment. 
hƩps://digitalgems.nus.edu.sg/shared/colls/hisher/files/PriHom.pdf  

Ismail, N., Masron, T., & Ahmad, A. (2014). Cultural Heritage Tourism in Malaysia: Issues and 
Challenges. SHS Web of Conferences, 12, 01059. 
hƩps://doi.org/10.1051/shsconf/20141201059  

Mahyuddin Ramli, & Hugh Byrd (Eds.). (2012). Towards a sustainable built environment in 
Malaysia. Penerbit UniversiƟ Sains Malaysia. 

Minden Barracks: Background. (n.d.). Retrieved August 2, 2024, from 
hƩps://www.raafschoolpenang.com/mindenbarracks/background.htm  

Name changed. (1950, July 24). The Singapore Free Press, 5. 
hƩps://eresources.nlb.gov.sg/newspapers/digiƟsed/arƟcle/freepress19500724-
1.2.71?qt=name,%20changed&q=name%20changed  

Nordin Hussin. (2007). Trade and society in the Straits of Melaka : Dutch Melaka and English 
Penang, 1780-1830. NUS Press. 



SKFKKS2024: 19&20 AUGUST 
 

Sportsmen Dine. (1948, January 29). The Straits Times, 7. 
hƩps://eresources.nlb.gov.sg/newspapers/digiƟsed/arƟcle/straitsƟmes19480129-
1.2.93.6?qt=sportsmen,%20dine&q=sportsmen%20dine  

The First three Years: An Account of the FoundaƟon and development of the University of 
Penang (now UniversiƟ Sains Malaysia) 1969-1972 . (1973). UniversiƟ Sains Malaysia. 

The University in the Garden . (2003). Penerbit UniversiƟ Sains Malaysia. 

Troops leave for Penang. (1939, March 14). The Straits Times, 12. 
hƩps://eresources.nlb.gov.sg/newspapers/digiƟsed/arƟcle/straitsƟmes19390314-
1.2.79?qt=troops,%20leave,%20for,%20penang&q=Troops%20leave%20for%20Penang  

UniversiƟ Sains Malaysia Fourth Annual Report 1972/1973 . (1973). 

University of Penang to move into Minden Barracks . (1971, February 14). The Straits Times, 
10. hƩps://eresources.nlb.gov.sg/newspapers/digiƟsed/arƟcle/straitsƟmes19710214-
1.2.54?qt=university,%20of,%20penang,%20to,%20move,%20into,%20minden,%20barracks
&q=University%20of%20Penang%20to%20move%20into%20Minden%20Barracks  

[USM50] SEJARAH MINDEN BARRACKS. (2019, June 27). Facebook UniversiƟ Sains Malaysia. 
hƩps://www.facebook.com/USMOfficial1969/posts/usm50-sejarah-minden-barrackspada-
februari-1971-minden-barracks-telah-diserahkan/2386959318031754/  

 

 


